
1.0.CYFLWYNIAD 

1.0.1 Yn yr adroddiad hwn, ceir canlyniadau’r ymgysylltiad â'r gymuned a wnaethpwyd fel rhan o'r 

cynnig i adeiladu llwybr teithio llesol o gylchfan Danygraig i Metrolink Porthcawl. Y cynllun 

arfaethedig fydd llwybr cerdded/beicio a rennir yn dechrau yng nghylchfan Danygraig ac yn 

mynd yn gyffredinol i gyfeiriad y de-orllewin tuag at ganol y dref. 

1.0.2 Mae yna bedwar set data (pedwar cwestiwn) wedi’u creu o ddwy sesiwn ymgysylltu wahanol 

er mwyn gallu deall barn a safbwyntiau’r cyhoedd ar y cynllun. Rhestrir y ddwy sesiwn 

ymgysylltu isod: 

• Sesiwn Ymgysylltu â'r Gymuned Wyneb yn Wyneb – 6 Tachwedd 2024, a gynhaliwyd rhwng 

16:30 a 19:00 i breswylwyr ymweld â YMCA Porthcawl a thrafod y cynigion gyda swyddogion. 

Pwrpas hyn oedd casglu barn preswylwyr. Cyflwynwyd tri opsiwn llwybr i’r cyhoedd a 

chymerodd 16 o gyfranogwyr ran yn yr arolwg. 

• Arolwg Ar-lein - Hysbysebwyd a chyhoeddwyd yr un arolwg ar-lein rhwng 7 Tachwedd 2024 a 

12 Rhagfyr 2024. Argymhellwyd hyn gan aelod lleol er mwyn sicrhau diddordeb gan rai yn 

ardaloedd cyfagos i Ben-y-bont ar Ogwr a rhai na allai fynychu’r sesiwn wyneb yn wyneb gan 

arwain at gyfradd ymateb uwch. Profodd hyn i fod yn benderfyniad buddiol gan greu 70 o 

ymatebion ychwanegol.  

1.0.3 Roedd Arweinydd y Cyngor a Chynghorwyr Lleol yn bresennol yn y sesiwn ymgysylltu wyneb 

yn wyneb. Defnyddiwyd yr un arolwg ar gyfer y ddwy sesiwn gyda’r canlyniadau yn cael eu 

cyfuno yn yr adroddiad hwn ar gyfer eu dadansoddi. Gellir gweld templed o'r arolwg a gafodd 

ei gyhoeddi yn Atodiad A.  

1.0.4 Mae pob cwestiwn yn dechrau gyda thabl, sef y canlyniadau crai sydd wedi eu cyfrif gan 

swyddog. Yna, cyflwynir siart golofn er mwyn ei gwneud yn haws i’r darllenydd adnabod 

patrymau ac anghysondebau. Yn olaf, mae pob cwestiwn yn gorffen gyda siart gylch sy’n 

cyfuno canlyniadau’r cwestiwn. 

1.1 TROSOLWG O’R CYNLLUN  

1.1.1 Cafodd y sesiwn ymgysylltu â’r cyhoedd ei threfnu ar gam cynharach o’r cynnig mewn 

cymhariaeth â chynlluniau blaenorol, fel bod preswylwyr yn cael tri opsiwn i’w dadansoddi. 

Cawsant eu cyflwyno â thri opsiwn llwybr a gafodd eu rhestru’n A, B a C. Gwnaethpwyd hyn 

cyn y cam dichonolrwydd er mwyn ennill gwell dealltwriaeth o ba lwybr sydd orau gan y cyhoedd 

ac i ymchwilio i unrhyw bryderon gyda phob opsiwn.  

1.1.2 Y syniad cychwynnol oedd dod o hyd i ateb er mwyn cysylltu canol tref Pen-y-bont ar Ogwr â 

Phorthcawl. Daethpwyd i’r amlwg bod hyn yn rhy anodd ac yn rhy ddrud gyda phroblemau yn 

ymwneud â pherchnogaeth tir, graddfa ac ecoleg a fyddai’n rhoi gormod o bwysau ar y gyllideb. 

Felly, dechreuwyd canolbwyntio ar wasanaethu'r rheini ym Mhorthcawl a helpu i gyflawni newid 

ar gyfer y rheini sy’n teithio i ganol y dref ac o ganol y dref, sef y tri opsiwn sydd wedi’u 

hamlygu’n Llwybr A, B a C yn Ffigwr 1 (Tudalen 5), fel y gwelwch isod.   

1.1.3 Mae'r cynllun yn mynd drwy’r amgylchedd trefol sydd eisoes yn bodoli ac felly yn rhoi mynediad 

i ardaloedd preswyl lleol a chyfleusterau cyfagos. Y llwybr byrraf yw opsiwn C a fydd yn 1.5 

milltir o hyd, a'r llwybr hiraf yw opsiwn A a fydd yn 1.8 milltir o hyd. Bwriad y tri opsiwn yw 

cyfnerthu cysylltiadau rhwng cylchfan Danygraig â Metrolink Porthcawl a bydd yr opsiynau 

dichonadwy yn ystyried llwybrau presennol ar hyd y ffordd. 

 

 

 

 

 

 

 

 

 

 

 

 

 

 

 

 

 

1.2 AMCANION Y CYNLLUN: 

• Creu llwybr cerdded a beicio a rennir o'r map rhwydwaith teithio llesol presennol (ATNM) i 

Metrolink Porthcawl. 

• Cyflawni mynediad gwell ar draws y gymuned, gan gyflwyno budd i deithiau i'r ysgol, siopau 

lleol, cyfleusterau a gorsafoedd bysiau. 

• Blaenoriaethu teithio llesol dros gerbydau modur drwy ddarparu cyfleusterau diogel oddi ar y 

ffordd, gan leihau allyriadau carbon. 

• Canolbwyntio ar aliniad y cynllun gyda pholisïau lleol a chenedlaethol, gan gynnwys y Cynllun 

Teithio Lleol (2015-2030), y Cynllun Llesiant (2018-2023), a’r Strategaeth Sero Net (2021-

2025). 

 

Ffigwr 1: 

2.0 SESIYNAU YMGYSYLLTU Â’R CYHOEDD  

2.1 DULLIAU HYRWYDDO 

2.1.1 Cafodd Aelodau Lleol wybod am fanylion y cynllun cyn y cyhoedd, er mwyn rhoi amser iddynt 

ateb unrhyw gwestiynau a all fod gan y preswylwyr ar ôl y sesiwn ymgysylltu. Cynghorwyd 

Aelodau Lleol gan swyddogion i rannu’r cynllun ar yr hybiau cymunedol er mwyn hyrwyddo’r 

sesiwn. Cafodd y cynllun hefyd ei rannu ar blatfformau cyfryngau cymdeithasol Cyngor 

Bwrdeistref Sirol Pen-y-bont ar Ogwr (y Cyngor). Cafodd pob gohebiaeth a anfonwyd ei 

chyfieithu i’r Gymraeg. 

2.2 SGYRSIAU RHWNG PRESWYLWYR A SWYDDOGION 

2.2.1 Cafwyd llu o sgyrsiau rhwng preswylwyr a swyddogion yn ystod y sesiwn ymgysylltu wyneb yn 

wyneb. Roedd yn gyfle perffaith i’r gymuned gael dealltwriaeth o'r syniad cyn y cynllun 

opsiynau. Yn gyntaf, roeddent awydd gwybod beth sy’n gwneud llwybr yn un sy’n cyd-fynd â 

‘teithio llesol’. Cynigiwyd enghreifftiau, e.e. lledu llwybrau cerdded, sicrhau eu bod yn cyd-fynd 

â'r canllawiau gan Trafnidiaeth Cymru (TC). Eglurodd swyddogion y gall amrywio yn ôl pob 

cynllun, mae rhai yn gofyn gwaith clirio llystyfiant, creu ffyrdd newydd, gollwng palmentydd, 

palmentydd botymog, mannau croesi efo signal a heb eu rheoli.   

2.2.2 Yna, roedd preswylwyr awydd gwybod sut ydym wedi dewis y tri opsiwn, gydag un yn cynnig y 

byddai Llwybr B yn fwy buddiol petai’n mynd drwy’r rhandiroedd. Fe amlygwyd hyn ar y map a 

dywedodd y swyddogion y gellid ail-edrych ar hyn fel rhan o Lwybr B. Mae’n werth nodi y 

dywedodd y swyddogion ei bod hi’n debygol iawn bod hyn eisoes wedi’i ystyried fel pob opsiwn 

arall, a gall fod yna sefyllfaoedd lle mae’r Cyngor eisoes yn berchen ar y tir, ond nid yw hyn yn 

golygu bod ganddynt drwydded i wneud gwaith yn yr ardal (a all fod yn wir yn yr achos hwn). 

2.2.3 Cafwyd sgyrsiau ynghylch dewis Llwybr C gyda pharcio ar y stryd eisoes yn achosi problem ar 

gyfer cerbydau sy’n symud, gyda’r wybodaeth hon y cwestiynodd preswylydd pam mae’r 

opsiwn hwn yn cael ei ystyried o gwbl. Eglurwyd wedyn mai o’r tri opsiwn, mae’n debyg mai 

dyma'r llwybr fwyaf anodd oherwydd bod yna lawer yn parcio ar y stryd, ac oherwydd ffyrdd cul 

a sawl twmpath cyflymder. Mae wedi’i gynnwys gan y gellir dadlau mai hwn yw’r llwybr mwyaf 

uniongyrchol o blith y tri llwybr ac mae’n rhaid ei gynnwys cyn ei ddiystyru.  

3.0 CANLYNIADAU YMGYSYLLTU Â’R CYHOEDD  

3.1 ‘C1 - PA MOR AML YDYCH CHI’N CERDDED NEU FEICIO WRTH DEITHIO’N 

DDYDDIOL?’  

3.1.1 Mae cwestiwn cyntaf yr arolwg yn gofyn i breswylwyr pa mor aml maent yn defnyddio cludiant 

cynaliadwy wrth deithio’n ddyddiol, p’un a yw hyn ar gyfer ymweld â chanol tref Porthcawl, 

cymdogion neu i geisio gwasanaethau lleol. Mae’r cwestiwn hwn wedi ei gynnwys er mwyn cael 

dealltwriaeth o ba mor aml fyddai pobl yn dewis peidio â gyrru a ffafrio teithio llesol yn hytrach. 

Gellir gweld y canlyniadau yn Nhabl 1 isod. 

3.1.2 Mae’r canfyddiadau yn dangos bod preswylwyr Porthcawl eisoes yn ystyried ffurfiau ar deithio 

llesol wrth deithio’n ddyddiol, a hynny’n aml. Mynegodd 36 o’r 81 o gyfranogwyr eu bod yn 

cerdded neu’n beicio bob diwrnod o’r wythnos, sy’n dystiolaeth y bydd gwella’r seilwaith sydd 

eisoes yn bodoli o fudd i gyfran fwy o ddefnyddwyr. Gallai'r rheini nad ydynt byth yn ystyried 

teithio llesol wrth deithio’n ddyddiol wneud hynny oherwydd rhesymau iechyd, teithiau hirach 

neu ddiffyg cydlyniad â'r seilwaith teithio llesol sydd eisoes yn bodoli. Dim ond 5% o'r 

cyfranogwyr a ddywedodd eu bod byth yn cerdded neu’n beicio wrth deithio’n ddyddiol (Ffigwr 

3 ar Dudalen 8), gellir gweld y rheswm dros hyn yn y bennod nesaf.  

 

 

 

 

 

 

 

 

 

C1 Pa mor aml ydych chi’n cerdded neu feicio wrth deithio’n ddyddiol? 

7 diwrnod yr wythnos 36 

5-6 diwrnod yr wythnos 17 

2-4 diwrnod yr wythnos 13 

Unwaith yr wythnos 8 

Unwaith bob pythefnos 2 

Unwaith y mis 3 

Llai aml 3 

Byth 4 

Tabl 1 

Ffigwr 2: 

3.2 / C2 PA ANAWSTERAU SYDD YNA O RAN CERDDED NEU FEICIO YN EICH 

ARDAL CHI? (TICIWCH BOB UN SY'N BERTHNASOL)  

3.2.1 Pwrpas yr ail gwestiwn oedd ennyn gwell dealltwriaeth o ran pam nad yw pobl yn ystyried teithio 

llesol fel eu dull teithio dewisol a phlymio i’r sgyrsiau cychwynnol hynny a gafwyd yng 

Nghwestiwn 1. Dewisodd nifer o breswylwyr fwy nag un opsiwn, sy’n briodol gan fod yna sawl 

ateb yn berthnasol a gallant nodi fod yna nifer o anawsterau ar hyn o bryd mewn perthynas â 

cherdded neu feicio drwy Borthcawl. Dangosir y canlyniadau isod yn Nhabl 2. 

3.2.2 Prinder croesfannau diogel yw’r prif ganlyniad yng Nghwestiwn 2 gyda 51 o’r cyfranogwyr yn 

dweud bod hyn yn broblem wrth gerdded neu feicio. Dywedodd bron i chwarter o gyfranogwyr 

(24%) fod yna naill ai prinder cyfleusterau teithio llesol neu nad ydyn nhw’n cyrraedd y safon 

yn y seilwaith presennol. Mae hyn yn arwydd da nad yw’r cyfleusterau presennol yn cyrraedd 

safon teithio llesol a bydd gwella’r rhain yn annog nifer o ddefnyddwyr i ystyried dulliau llesol o 

deithio wrth deithio bob dydd. Bydd creu lle y mae preswylwyr yn teimlo’n fwy diogel yn cerdded 

Tabl 2 

C2. Pa anawsterau sydd yna o ran cerdded neu feicio yn eich ardal chi? (Ticiwch bob un 
sy'n berthnasol)  

Rhesymau iechyd 10 

Cyfleus 10 

Prinder croesfannau diogel 51 

Prinder cyfleusterau teithio llesol 24 

Cymryd gormod o amser 10 

Arall (rhowch fanylion) 29 

Ffigwr 3: 

42%

2%
4%

neu feicio i’w cyrchfan yn eu hannog i ystyried dulliau teithio cynaliadwy yn fwy aml, ac felly yn 

cyfrannu at y newid hwn mae swyddogion yn ceisio ei gyflawni.  

3.2.3 Amlygwyd hefyd bod yr amser mae’n ei gymryd i deithio yn rhwystr i’r preswylwyr lle mae hi’n 

fwy cyfleus ar adegau i ddefnyddio'r car yn hytrach na cherdded. Bydd y llwybr dewisol yn 

gwasanaethu gwasanaethau lleol a hynny’n uniongyrchol, a bydd preswylwyr yn gallu teithio 

drwy Borthcawl yn ddiogel. Bydd hyn yn ei gwneud hi’n fwy apelgar a chyfleus i ddefnyddwyr 

wrth ystyried dulliau teithio. Nod llwybr teithio llesol yw gwella cydlyniad ac apêl llwybr, yn 

ogystal â sicrhau ei fod yn cyrraedd y safon. 

               Ffigwr 4: 

3.2.4 Mae’n werth nodi bod rhai preswylwyr wedi dewis 'arall’ ar gyfer y cwestiwn hwn ac wedi 

ysgrifennu sylwadau isod a oedd eisoes wedi’u rhestru uchod. Er enghraifft, gadawyd sylw gan 

fod preswylydd eisiau codi ymwybyddiaeth o fan ‘peryglus’ i groesi ond ni wnaeth ddewis diffyg 

croesfannau diogel na chyfleusterau teithio llesol. Gallai hyn fod oherwydd dyblygu ar 

ddamwain neu oherwydd ei fod eisiau sicrhau bod yna rywun yn gwrando ar ei safbwynt a bod 

hyn yn cael ei nodi gan swyddogion. Gadawyd sylwadau ychwanegol sydd wedi’u dwyn i sylw 

swyddogion, fel parcio ar y stryd, cyflymder traffig wrth yr ysgol a amlygwyd yn y cynlluniau.  

Ffigwr 5 

3.3 / C3 A FYDD Y CYNLLUN HWN YN EICH ANNOG I GERDDED NEU FEICIO YN 

AMLACH NAG YR YDYCH CHI’N EI WNEUD AR HYN O BRYD?  

3.3.1 Pwrpas y cynllun arfaethedig yw creu amgylchedd diogel ar gyfer beicwyr a cherddwyr i deithio 

i ganol tref Porthcawl ac oddi yno, a gwella mynediad at wasanaethau ac ysgolion cyfagos. 

Roedd swyddogion eisiau ennyn dealltwriaeth p’un a fyddai datblygu cyfleusterau teithio llesol 

yn yr ardal yn lleihau nifer y defnyddwyr sy’n dewis teithio ar eu pen eu hunain mewn car drwy 

gwestiwn 3. Gellir gweld canlyniadau hyn yn Nhabl 3 isod. 

 

3.3.2 Bydd cyflawni newid tuag at ddulliau cynaliadwy o deithio yn helpu i gyflawni amcanion i leihau’r 

ddibyniaeth ar bobl yn teithio ar eu pen eu hunain mewn car. Eglurodd preswylwyr yn y sesiwn 

ymgysylltu â’r cyhoedd wyneb yn wyneb y byddai hyn yn eu hannog i gerdded neu feicio mwy 

i ganol tref Porthcawl ac oddi yno, gan eu bod ar hyn o bryd yn osgoi cerdded oherwydd diffyg 

diogelwch gyda’r llwybrau cul sydd, weithiau, yn eu harwain ar y ffordd. Bydd gwella cydlyniad 

a safonau'r seilwaith teithio llesol yn gwella hyder preswylwyr mewn perthynas â cherdded neu 

feicio i ganol y dref ac annog y newid mae swyddogion yn awyddus ei weld.  

  

3.3.3 Roedd canlyniad terfynol Cwestiwn 3 yn amlygu ymateb hollt o ran faint o bobl fyddai’n cael eu 

hannog i gerdded neu feicio mwy nag y gwnânt ar hyn o bryd. Mae 42% o bobl yn cael eu 

hannog i ystyried dulliau teithio cynaliadwy yn gyfran fawr o bobl, o ystyried nifer y cyfranogwyr 

sydd eisoes yn cerdded neu’n beicio’n aml wrth deithio’n ddyddiol (Ffigwr 7). Os all y Cyngor 

wella eto nifer y preswylwyr sy’n ystyried cerdded neu feicio wrth deithio’n ddyddiol, yna bydd 

llai eto o ddibyniaeth ar bobl yn teithio ar eu pen eu hunain mewn car yn yr ardal. 

Tabl 3 

C3. A fydd y cynllun hwn yn eich annog i gerdded neu feicio yn amlach nag yr ydych chi’n 
ei wneud ar hyn o bryd? 

Ydw 35 

Nac ydw 38 

Heb benderfynu 11 

Ffigwr 6 

35

38

11

Bydd

Na fydd

Heb Benderfynu

3.4 / C4 PA OPSIWN LLWYBR YDYCH CHI’N EI GEFNOGI FWYAF? 

3.4.1 Yn y cwestiwn olaf, roedd swyddogion am gael dealltwriaeth wahanol gan breswylwyr i 

sesiynau ymgysylltu â’r cyhoedd eraill a gynhaliwyd yn y gorffennol. Gofynnwyd i breswylwyr 

pa un, allan o'r holl lwybrau a gynigir, yw'r opsiwn gorau yn eu barn nhw fel y gallent ddarparu 

mewnbwn o ddechrau un y broses. Cafodd y syniad wrth wraidd pob llwybr, ynghyd â'r 

manteision a'r anfanteision, eu hegluro yn y sesiwn ymgysylltu wyneb yn wyneb, lle casglwyd 

adborth gwerthfawr gan breswylwyr lleol neu’r rheini sy’n defnyddio'r llwybr yn aml. Bydd yr 

adborth gan breswylwyr yn cael ei ystyried yn y dyluniad terfynol. Gellir gweld canlyniadau 

Cwestiwn 4 isod yn Nhabl 4. 

3.4.2 Y llwybr a ffefrir gan 39% o breswylwyr oedd Llwybr A (Ffigwr 9 ar Dudalen 12). Eglurodd un 

preswyliwr ei fod yn ‘cefnogi Llwybr A yn llwyr’ gan nad yw Newton Nottage Road yn ddiogel 

i’w chroesi oherwydd prinder croesfannau a byddai hyn yn datrys problem ar gyfer nifer 

sylweddol o breswylwyr. Mae’r sêr a ddangosir ar y map yn dangos y prif gyrchfannau ar hyd y 

llwybr a dyma pam mai Llwybr A oedd yn cael ei ffafrio gan 31 o gyfranogwyr. Maen nhw eisiau 

cydgysylltu'r teithio llesol er mwyn gwasanaethu’r safleoedd hyn ac i annog plant i ddefnyddio’r 

awyr agored gymaint â phosibl. 

3.4.3 Pleidleisiodd 20% o gyfranogwyr dros Lwybr B gyda'r sylwadau yn awgrymu mae’n debyg mai 

dyma'r llwybr mwyaf diogel o blith y 3 gan fod yna lai o draffig yn ei ymyl, yn enwedig i’r rheini 

sy’n cerdded neu feicio i'r ysgol gyda phlant. Y nod gyda Llwybr A a B eill dau yw gwasanaethu’r 

safleoedd awyr agored presennol, fel y parc chwarae a’r parc sglefrio bwrdd. Yn ogystal, mae 

C4. Pa opsiwn llwybr ydych chi o’i blaid fwyaf? Dewiswch un  

Llwybr A 31 

Llwybr B 16 

Llwybr C 10 

Dim 23 

Tabl 4 

Ffigwr 7 

42%

45%

13%

Bydd Na fydd Heb Benderfynu

Ffigwr 8 

Llwybr B yn cysylltu â llwybrau teithio llesol sydd eisoes i’w cael o gwmpas Ysgol Gynradd 

Porthcawl a fydd yn annog teithio llesol.  

3.4.4 Llwybr C oedd y dewis lleiaf poblogaidd gyda 12% o’r cyfranogwyr yn pleidleisio drosto. Roedd 

hyn yn ddisgwyliedig gan swyddogion cyn y sesiwn ymgysylltu gan fod y llwybr yn debygol o 

fod yn destun y nifer fwyaf o gyfyngiadau sydd eisoes wedi’u rhestru ym Mhennod 2.2.3. 

  

3.4.5 Credodd 39% o gyfranogwyr nad oedd yr un o'r llwybrau hyn yn addas gyda sawl rheswm, fel 

awgrymiadau amgen neu ddiffyg angen am lwybrau teithio llesol yn yr ardal. Roedd rhai 

sylwadau yn yr arolwg ar-lein yn nodi nad oes unrhyw un o'r llwybrau yn mynd drwy lan y môr 

sy’n agos at ganol y dref a’r ardal fwyaf poblog. Mae yna lwybr teithio llesol eisoes yn bodoli ar 

hyd y lan y môr, a nod y cynllun arfaethedig yw gwasanaethu’r llwybr hwn a chysylltu 

preswylwyr â seilwaith sydd eisoes yn bodoli fel ei bod yn fwy apelgar i bob defnyddiwr ystyried 

teithio llesol wrth gymudo bob dydd neu wrth ymweld â thref Porthcawl.  

 

 

 

 

 

 

 

 

 
Ffigwr 9 

31

16

10

23

Llwybr A

Llwybr B

Llwybr C

Dim

39%

20%

12%

29%

Llwybr A Llwybr B Llwybr C Dim

4.0 CASGLIAD 

4.1 CANFYDDIADAU 

4.1.1 Canlyniad terfynol y sesiwn ymgysylltu oedd y bydd y cynllun yn annog 42% o'r cyfranogwyr i 

gerdded neu feicio fwy wrth deithio’n ddyddiol, gyda 13% heb benderfynu eto.  

4.1.2 Pwysleisiodd y sesiwn ymgysylltu â’r cyhoedd bod pobl Porthcawl yn defnyddio dulliau teithio 

llesol yn aml a’u bod eisoes yn ystyried trafnidiaeth gynaliadwy wrth deithio’n ddyddiol. Nod y 

cynllun yw sicrhau bod y seilwaith yn ddiogel, yn gydlynol ac yn apelgar i bob defnyddiwr.  

4.1.3 Y prif bryder gyda'r cyfleusterau presennol yw prinder croesfannau diogel, gyda 38% o 

gyfranogwyr yn mynegi bod hyn yn anhawster iddyn nhw ar hyn o bryd. Nod y cynllun 

arfaethedig yw gwella cydlyniad, gan alluogi defnyddwyr i groesi ffyrdd yn ddiogel wrth fynd o 

A i B. 

4.1.4 Mae’r adroddiad hwn wedi pwysleisio mai Llwybr A yw’r dewis a ffefrir ar gyfer y defnyddwyr 

presennol. Mae’n werth nodi nad yw adborth gan y cyhoedd yn pennu y bydd un llwybr yn cael 

ei ddewis. Gall y llwybr dethol fod yn gyfuniad o’r llwybrau yn seiliedig ar werthusiad y 

swyddogion a pha mor gyraeddadwy ydyw. Bydd y cynigion yn arwain at gymunedau iachach 

a gwell amgylchedd. 

4.2 BETH SY'N DIGWYDD NESAF? 

4.2.1 Casglwyd llawer o adborth cadarnhaol o’r sesiwn ymgysylltu wyneb yn wyneb a’r arolygon ar 

ffurf holiadur. Roedd y sesiwn ymgysylltu wyneb yn wyneb yn cynnig cyfle i’r mynychwyr 

ehangu eu safbwyntiau a’u barn ynghylch y cynnig, cyfle nad oedd yr arolygon yn seiliedig ar 

yr holiaduron yn ei gynnig. Mae’r farn a’r safbwyntiau a fynegir, yr hoffterau a ddatganwyd wedi 

cael eu cymryd i ystyriaeth wrth adolygu, lle maent yn berthnasol, amcanion y cynllun, 

deilliannau’r cynllun, a lle mae’n ymarferol, maent wedi cyfrannu at ddyluniad gwell.  

4.2.2 Mae’r Rhaglen Teithio Llesol yn brosiect parhaus dros sawl blwyddyn sy’n cael ei hariannu 

drwy Lywodraeth Cymru ac yn ddibynnol ar broses ymgeisio am grant flynyddol. O ganlyniad, 

ni ellir darparu llwybrau sengl, yn arbennig rhai sydd yn hir iawn, gam wrth gam oherwydd yr 

ariannu. Nid yw sesiynau ymgysylltu o reidrwydd yn arwain at gynllun yn cael ei ariannu yn y 

flwyddyn y mae’r cynllun yn cael ei ddatblygu. Mae’r budd o ddatblygu cynlluniau ac ymgysylltu 

gyda chymunedau yn eu cylch yn rhan hanfodol o broses gynllunio ymlaen y cyngor ac yn 

bodloni gofynion datblygu’r cynllun a ddiffinnir gan Lywodraeth Cymru a Thrafnidiaeth Cymru.  

4.2.3 Mae ceisiadau ar gyfer cynlluniau yn cael eu cyflwyno’n flynyddol ac yn cael eu cymeradwyo 

ar y sail eu bod yn cael eu cyflawni yn ystod un flwyddyn ariannol; nid yw hi bob amser yn bosibl 

i brosiectau sy’n mynd drwy’r broses ddichonolrwydd, creu cynlluniau manwl a’u rhoi ar waith 

yn yr amserlenni a ganiateir. Y Rhaglen Cynllun Llesol yw’r ymrwymiad teithio strategol cyfredol 

mwyaf ac fe’i hystyrir yn hanfodol er mwyn annog ‘newid dulliau teithio’ o ddibynnu ar gerbydau 

modur preifat at ddulliau cynaliadwy megis cerdded a beicio. 

4.2.4 Mae cynlluniau teithio llesol yn cyfrif am y rhan helaeth o raglen trafnidiaeth strategol y cyngor. 

Mae ymgysylltu gyda’r cyhoedd fel rhan o’r rhaglen datblygu cynllun yn sail i broses gwneud 

penderfyniadau’r cabinet.  

4.2.5 Ar 10 Rhagfyr 2024, cymeradwyodd y cabinet adroddiad ar brosiectau trafnidiaeth strategol yn 

y fwrdeistref sirol ac yn ei blith oedd llwybr Danygraig, sydd ar hyn o bryd yn mynd drwy 

astudiaeth ddichonolrwydd a bydd yn brif gynllun i'w gyflwyno ar gyfer cyllid teithio llesol 2025-

2026.   

4.2.6 Rhoddir diweddariadau rheolaidd i aelodau ynghylch y cynllun, a chroesewir unrhyw sylwadau 

ychwanegol ac adborth a allai fod gan breswylwyr.  

4.2.7  Bydd yr adroddiad hwn yn cael ei rannu’n ddwyieithog ar wefan y cyngor.  

5.0 ATODIADAU 

ATODIAD A 

 

 

 

Sesiwn Ymgysylltu Cymunedol Porthcawl 

06/11/2024 

Mae Cyngor Bwrdeistref Sirol Pen-y-bont ar Ogwr yn archwilio cerdded a beicio yn Nhanygraig/Porthcawl. 

Byddem wrth ein bodd yn clywed am eich profiadau gyda theithio llesol a’ch barn ar y newidiadau arfaethedig 

i’ch ardal chi. Diolch am eich amser, rydym yn gwerthfawrogi eich adborth yn fawr. 

Pa mor aml ydych chi’n cerdded neu feicio wrth deithio bob dydd? 

 

Pa anawsterau sydd yna o ran cerdded neu feicio yn eich ardal chi? (Ticiwch bob un sy'n berthnasol) 

Rhesymau iechyd  

Cyfleustra  

Prinder croesfannau diogel  

Prinder cyfleusterau teithio llesol   

Cymryd gormod o amser   

Arall (rhowch fanylion)  

A fydd y cynllun hwn yn eich annog i gerdded neu feicio yn amlach nag yr ydych chi’n ei wneud ar hyn o bryd? 

Ticiwch os gwelwch yn dda 

Ydw Nac ydw Heb benderfynu 

Amlder Ticiwch os gwelwch yn dda 

7 diwrnod yr wythnos  

5-6 diwrnod yr wythnos  

2-4 diwrnod yr wythnos  

Unwaith yr wythnos  

Unwaith bob pythefnos  

Unwaith y mis  

Llai aml  

Byth  

Pa opsiwn llwybrau ydych chi'n ei gefnogi fwyaf? (dewiswch un os gwelwch yn dda) 

Opsiwn Ticiwch un 

Llwybr A ☐ 

Llwybr B ☐ 

Llwybr C ☐ 

Dim ☐ 

 
Darparwch reswm dros eich dewis os gwelwch yn dda: 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 


